
Hvað finnurðu margar villur?



Aðbúnaður hesthúsa

Athugið að dyr séu nógu breiðar þannig að ekki sé hætta á því að hnakkur á baki hestsins geti fests á leið út eða að maður sem 
teymir hest um dyrnar geti kramist milli hests og stafs. Tvískiptar hurðir geta verið slysagildra þar sem fólk opnar oft bara aðra 
hurðina. Einnig er mikilvægt að hesthúsgangurinn sé nógu breiður. Útihurðir á að vera auðvelt að opna og hægt að tylla þeim svo 
þær skelli t.d. ekki á hest í roki. Stíuhurðir þarf að vera auðvelt að opna að innan.

Eru grindur fyrir þeim gluggum sem hesturinn kemst að?

Er hesturinn sáttur við stíufélaga/hesta í aðliggjandi stíum 
eða er hætta á slagsmálum?

Setjið sand til að forðast hálku utanhúss og sjáið einnig til 
þess að gólfið í hesthúsinu sé ekki hált.

18 19



Hestar í umferð
Hestamönnum fjölgar stöðugt á Íslandi. Nú eru um 11.000 félagar í 46 hestamannafélögum. Áætlaður fjöldi hesta er um 80.000.
Öruggasta umhverfi til útreiða er aflokað rými eða sérstakir reiðstígar þar sem ekki er önnur umferð. Sérstakir reiðstígar eru ekki margir á 
Íslandi og oftar en ekki liggja þeir meðfram vegum þar sem umferð ýmissa farartækja og/eða gangandi fólks er. Stærstu hesthúsahverfin 
liggja mjög nálægt þéttbýli þar sem ekki er hægt að ganga að tillitssemi við hestamenn og hross vísri. Afleiðingar áreksturs milli bíls og 
hests geta verið hrikalegar – meðalhestur vegur um 370 kg og knapi er illa varinn ef hann lendir í slysi.

Hvað segja lög og reglur?

Hestur telst til „farartækja“ og hefur sama rétt að fara um vegi og bílar.

Knapar verða að þekkja almennar umferðarreglur. Í blandaðri umferð er góð regla að nota sömu bendingar og hjólreiðamenn til að 
sýna hvert maður stefnir.

Hægri reglan: Hesti skal riðið hægra megin vegar, eins nálægt kanti og hægt er. Þegar hestur er teymdur á vegi skal teyma hann 
hægra megin á veginum og skal maðurinn vera næst umferðinni, þ.e.a.s. vinstra megin við hestinn.

Nota skal reiðvegi þar sem þeir eru fyrir hendi.

Hestamenn mega ekki ríða eftir gangstéttum eða merktum göngustígum.

Ef hópur af reiðmönnum þverar veg telst hópurinn ein heild og ökumenn mega ekki keyra í gegnum hópinn heldur eiga þeir að 
bíða þangað til síðasti hestur er kominn yfir. Vegna hópeðlis hesta getur verið mjög hættulegt að skipta hópnum – hestarnir sem 
eftir verða geta orðið órólegir og tekið upp á því að hlaupa á eftir hinum sem undan hafa farið. Það er góð regla þegar farið er yfir 
veg að fremsti knapi gefi merki og allir þveri veginn samtímis.

Forðist að ríða úti á bílvegum.

Þakkið bílstjórum sem hægja ferðina og taka tillit. Bílstjóri sem hefur fengið vinalegt „takk“ frá reiðmanni sýnir frekar tillitssemi 
næst þegar hann mætir hesti.

Reynið að gera ykkur sýnileg fyrir bílstjórum.

Ef hestur verður órólegur, reynið þá að ná sambandi við bílstjórann og gefa honum merki um að hægja ferðina eða stoppa.

Reynið að vera eins langt til hægri á vegkantinum og kostur er.

Gott er að fara af baki ef mætt er vélhjólum eða sleðum.

Reiðskólar og hestaleigur
Eftirfarandi atriði þarf að hafa í huga þegar fólk sækir reiðskóla og hestaleigur:

Eru til reyndir og vel tamdir hestar fyrir óvana knapa?

Eru til passlegir hnakkar, hjálmar og öryggisístöð fyrir stóra sem smáa?

Er ástand reiðtygja gott?

Eru menntaðir og reynslumiklir reiðkennarar/starfsfólk?

Hvernig eru reiðleiðir? Aflokaðir stígar eða stígar þar sem búast má við 
umferð annarra hesta og/eða farartækja?

Fá gestir leiðbeiningar áður en hestur er afhentur og lagt er af stað í 
reiðtúr?

Eru börnum/óvönum kennd undirstöðuatriði reiðmennsku í gerði áður 
en lagt er af stað?

Athugar starfsmaður ístöð og gjarðir eftir að komið er á bak?

Er fararstjórinn með síma og skyndihjálpartösku?

Ávallt skal hlusta og fara eftir leiðbeiningum starfsmanns/
fararstjóra – ekki fara fram úr honum. Taka þarf tillit 
til þess aðila sem er minnst vanur í hópnum og miða 
hraðann við hann.



Að kaupa hest
Allir sem hyggjast kaupa hest og stunda hestamennsku þurfa að viða að sér nauðsynlegri kunnáttu í atferli hrossa, reiðmennsku, 
almennri umgengni og umhirðu hesta. Enn fremur þarf að finna hest við hæfi knapa, t.d. er hentugast fyrir byrjendur að kaupa 
vel taminn fullorðinn hest. Gott er að hafa hlutlausan aðila með í ráðum sem veit hvað hentar viðkomandi knapa miðað við hæfni 
hans og getur metið gæði og hentugleika hrossins til síns hlutskiptis. Hestar eru dýr með mikla 
aðlögunarhæfni – þeir þurfa góðan leiðtoga sem þeir geta treyst. Fái þeir ekki tilhlýðilega stjórn 
frá knapa sínum taka þeir yfir leiðtogahlutverkið. Það er því eindregið mælt með því, sér í 
lagi fyrir þá sem eru að byrja að leggja stund á hestamennsku með nýfengnum hesti, að 
skrá sig á námskeið. Þar fá hestur og knapi tækifæri að kynnast, aðlagast og skipta 
hlutverkum á réttan hátt undir styrkri leiðsögn 
reiðkennara – þannig verður hestamennskan án 
efa skemmtilegri og öruggari.

Tryggðu þig og hestinn
Hestamennska er áhugamál sem æ fleiri stunda í frítíma sínum eða í atvinnuskyni. Áhættuþættir í hestamennsku eru margir og 
gildir þá einu hvort um er að ræða reiðhesta, keppnishesta eða kynbótahross. Margt óvænt getur gerst í hesthúsinu, reiðtúrnum eða 
haganum. Þess vegna er mikilvægt að tryggja sjálfan sig og hestana rétt. VÍS býður sérhæfðar vátryggingar fyrir hesta í samstarfi við 
sænska tryggingafélagið Agria, eitt þekktasta tryggingafélag í heimi sem sérhæfir sig í dýratryggingum.

Brunatrygging á hestum og lausafé í hesthúsum
Tryggingin bætir tjón af völdum eldsvoða. Vátryggingin er metin út frá verðmæti hesta, fóðurs, reiðtygja og annars lausafjár í 
hesthúsum. Auk þess er hægt að tryggja tjón á lausafé vegna innbrots eða vatns.

Ábyrgðartrygging hests
Ábyrgðartrygging hests bætir tjón sem eigandi verður fyrir ef hann sem eigandi hestsins ber skaðabótaábyrgð gagnvart þriðja aðila 
samkvæmt íslenskum lögum eða réttarvenjum.

Slysatrygging í frítíma
Í F plús fjölskyldutryggingum VÍS, eru fjölskyldumeðlimir slysatryggðir í frítíma með örorkubótum, dánarbótum og dagpeningum. 
Einnig er hægt að kaupa almenna slysatryggingu.

VÍS býður að auki upp á fjölmarga aðra möguleika á tryggingum fyrir hesta og hestamenn. Allar nánari upplýsingar er hægt að nálgast á 
vefsíðu VÍS, www.vis.is, og í síma 560 5000.

Þessi bæklingur er unninn í samstarfi  við 
Landssamband hestamannafélaga

